
  
 

 
 

 

FRESNO UNIFIED SCHOOL DISTRICT 
HAUV PAUS TSEV KAWM NTAWV NEEG KAWM LUS ASKIV PAWG NEEG TUAV TSWV YIM 

DISTRICT ENGLISH LEARNER ADVISORY COMMITTEE (DELAC) 
 

DELAC ROOJ SIB THAM THIB OB  
XYOO KAWM NTAWV 2025-2026 

FARBER EDUCATIONAL CAMPUS 
HNUB THURSDAY LUB KAUM IB HLIS 20, 2025 

5:00 PM – 7:00 PM 
Cov Ntsiab Lus 

 
1. 
 
 

5:00 PM – 5:10 PM Zoo Siab Txais Tos thiab Lus Tshwj Xeeb Alicia Crispín, DELAC Chairperson 
Erica Piedra, Executive Officer, English 
Learner Services 

 
Mrs. Alicia Crispin, tus Thawj Coj DELAC, pib lub rooj sib tham thaum 5:03 tsaus ntuj thiab caws Mrs. Erica Piedra, Tus 
Thawj Coj Saib Xyuas Haujlwm rau Qhov Chaw ua Haujlwm Pabcuam Cov Tub Kawm Ntawv Kawm Lus Askiv. Mrs. Piedra 
txais tos txhua tus tuaj koom thiab ceeb toom txog kev khiav dej num ntawm lub rooj sib tham, hais meej tias txhua yam 
hauv txheej txheem yuav ua raws li lub sijhawm uas tau muab tseg. Tom qab ntawd, Mrs. Alicia Crispin, tus Thawj Coj 
DELAC, tau qhia nws tus kheej ib zaug ntxiv thiab txais tos txhua tus uas tuaj koom. Mrs. Claudia Aguilar, tus Lwm Thawj 
Coj DELAC, kuj txais tos txhua tus tuaj koom thiab piav tias nws lub luag hauj lwm tseem ceeb yog pab txhawb tus Thawj 
Coj, Mrs. Alicia Crispin. Mrs. Roberta Meneses, tus Tuav Ntawv DELAC, qhia nws tus kheej thiab hais tias nws lub luag 
hauj lwm yog sau ntawv thiab pab npaj daim ntawv teev tseg ntawm lub rooj sib tham. Mrs. Arlene Gonzalez, DELAC 
Tus Saib Xyuas Kev Ruaj Ntseg, qhia nws tus kheej thiab rov hais dua txog cov cai thiab kev coj cwj pwm rau lub rooj sib 
tham no. Nws piav tias yuav khaws cov lus nug cia txog thaum xaus txhua qhov kev nthuav qhia, thiab tus neeg twg uas 
tsis tau muaj sijhawm nug lus thaum kev nthuav qhia yuav muaj sijhawm nug rau lub sijhawm thaum kawg uas Qhib rau 
Lus Nug. Mrs. Maria Natali Jardon, DELAC Honor and Justice, tau tshuaj xyuas Txoj Cai Kev Hwm thiab Kev Coj Zoo 
ntawm District, uas yuav raug ua raws thoob plaws lub rooj sib tham. Nws kuj ceeb toom tias muaj ib lub rooj ntaub ntawv 
nyob tom qab chav no rau cov lus nug ntxiv. Thaum kawg, Mrs. Crispin ceeb toom rau txhua tus sawv cev DELAC tias 
lawv muaj lub luag hauj lwm faib cov ntaub ntawv los ntawm lub rooj sib tham no rau lawv cov tsev kawm thiab niam txiv. 
Tom qab ntawd, Mrs. Claudia Aguilar thov kom txhua tus sawv cev DELAC tsa lawv daim npav sawv cev tsev kawm los 
suav cov tswv cuab uas tuaj koom thaum pib lub rooj sib tham. Tau suav tag nrho 42 tus tswv cuab sawv cev DELAC, uas 
neeg txaus los qhib lub rooj sib tham (quorum). 
 

2. 5:10 PM – 5:20 PM Cov ntawv sau tseg (Minutes) rau lub rooj sib tham DELAC #1 
uas muaj nyob ntawm Greenberg Elementary School thaum 
Cuaj Hlis 25, 2025 

Roberta Meneses, 
DELAC Secretary 

 
Mrs. Roberta Meneses tau tshuaj xyuas txoj kev pom zoo cov ntawv sau tseg (Minutes) ntawm lub rooj sib tham dhau los. 
Nws ceeb toom rau txhua tus uas tuaj koom tias cov Minutes twb raug xa mus rau cov sawv cev lub tsev kom lawv rov 
qab saib lawm. Mrs. Meneses kuj qhia rau cov niam txiv uas tuaj koom tias cov Minutes yuav muaj nyob rau ntawm lub 
vev xaib fresnounified.org, nyob rau hauv Qhov Chaw ua Haujlwm Pabcuam Cov Tub Ntxhais Kawm Ntawv Kawm Lus 
Askiv, ntawm DELAC link.  Thawj tus pom zoo cov Minutes – Arlyn Rivas (Tus Sawv Cev DELAC ntawm Burroughs 
Elementary School) Tus pom zoo thib ob rau cov Minutes – Virgen Leon (Tus Sawv Cev DELAC ntawm Lane Elementary 
School) Txhua tus tswv cuab tau pov npav pom zoo rau cov ntawv sau tseg (Minutes) ntawm lub rooj sib tham DELAC 
yav dhau los uas tau muaj thaum Cuaj Hlis 25, 2025. 
 
 



  
 

 
 

 
3. 
 

5:20 PM – 5:40 PM Local Control and Accountability Plan 
(LCAP) – Zej Zog Cov Lus Teb 

Miguel Vega, Programs Manager, 
Ashlee Chiarito, Executive Officer, Department 
of State and Federal Programs 

 
Mrs. Crispin tau caw Mr. Vega los ntawm Chav Haujlwm Saib Xyuas Cov Kev Pabcuam Xeev thiab Tsoomfwv, uas tau 
nthuav qhia txog Local Control and Accountability Plan (LCAP). Mr. Vega piav tias LCAP yog ib txoj kev npaj peb xyoos 
uas tau teeb tsa los ntawm California Department of Education, thiab nws yuav tsum qhia txog lub cheeb tsam tsev kawm 
cov hom phiaj, kev ua haujlwm, thiab kev siv nyiaj. Nws tau tshuaj xyuas lub sijhawm npaj thiab kev koom tes ntawm 
LCAP, uas qhia txog cov txheej txheem thiab cov haujlwm uas ua thoob plaws xyoo kawm ntawv kom txog thaum txoj kev 
npaj raug pom zoo thaum lub Rau Hli. Mr. Vega kuj tau qhia txog ib qho ntaub ntawv pabcuam uas muaj rau txhua tus 
niam txiv thiab cov tswv cuab hauv zej zog hu ua LCAP Parent & Educational Partner Guide, uas muab cov ntaub ntawv 
hais txog LCAP. Mr. Vega tau tshuaj xyuas Local Control Funding Formula (LCFF) thiab piav txog ntau yam peev nyiaj 
thiab nyiaj pab, suav nrog Base Grant, Supplemental Grant, thiab Concentration Grant. Nws kuj tau nthuav qhia piv txwv 
txog kev nqis peev ntawm cheeb tsam tsev kawm uas muab faib rau hauv pawg hu ua “Top Themes” thiab “Investments 
2025–26,” uas tam sim no tab tom siv nyob rau hauv cheeb tsam tsev kawm. Nws hais tias kev tawm tswv yim LCAP txhua 
xyoo tau raug sau los ntawm cov lus nug Climate and Culture Survey uas tau ua txij Lub Kaum Hli 6 txog Lub Kaum Hli 
24. Mr. Vega xaus lus los ntawm kev muab nws cov ntaub ntawv tiv tauj thiab txhawb kom cov niam txiv tiv tauj nws lub 
chaw haujlwm yog tias muaj lus nug ntxiv. 
 

4. 5:40 PM – 5:55 PM Kev Ceeb Toom Txhua Xyoo Txog Txheej txheem ua daim 
ntawv tsis Txaus Siab (Uniform Complaint Procedures) 

Elizabeth Guiterrez 
Toledo, Ombudsperson, 
Constituent Services  

 
Mrs. Aguilar tau caw Mrs. Elizabeth Gutierrez Toledo los ntawm Chaw ua Haujlwm Pabcuam Cov Tswvcuab Hauv Zej Zog 
(Office of Constituent Services), uas tau nthuav qhia txog Kev Ceeb Toom Txhua Xyoo Txog  Txheej txheem ua daim 
ntawv tsis Txaus Siab (Uniform Complaint Procedures – UCP). Mrs. Gutierrez Toledo piav tias UCP pab xyuas kom lub 
cheeb tsam tsev kawm ua raws li cov cai lij choj ntawm tsoomfwv thiab xeev uas tswj hwm cov kev pabcuam rau kev 
kawm. Nws tau tshuaj xyuas ntau yam kev pabcuam ntawm cheeb tsam tsev kawm uas nyob rau hauv UCP, suav nrog 
Kev Kawm Rau Cov Neeg Laus (Adult Education), Kev Pab Saib Xyuas Me Nyuam thiab Kev Txhim Kho (Child Care and 
Development Programs), Kev Kawm Rau Cov Neeg Tsiv Teb Tsaws (Migrant Education), thiab Pawg Thawj Coj Ntawm 
Tsev Kawm Ntawv (School Site Councils). Nws kuj tau qhia txog qee yam piv txwv ntawm cov teeb meem uas tsis nyob 
rau hauv UCP, xws li Kev Kawm Tshwj Xeeb (Special Education), cov txheej txheem kawm (graduation requirements), 
thiab kev rau txim rau tub ntxhais kawm (student discipline). Mrs. Gutierrez Toledo tau muab cov ntaub ntawv thiab tswv 
yim txog kev daws teeb meem ua ntej kom tsis txhob nce mus ua kev tsis txaus siab raws li UCP. Nws qhia rau cov neeg 
tuaj koom tias txoj kev foob UCP tsis muaj nqi thiab tau tshuaj xyuas daim foos kev foob UCP. Ntxiv rau ntawd, nws tau 
qhia ib daim QR code uas tso cai rau tib neeg nkag mus rau daim foos hauv online, thiab tau muab xov tooj thiab chaw 
nyob ntawm Chaw Haujlwm Pabcuam Cov Tswvcuab Hauv Zej Zog rau cov niam txiv uas xav tau kev pab tim ntsej tim 
muag.  
 
Cov Lus Nug & Cov Lus Teb 
 
America Cabrales Garcia (niam txiv los ntawm Tioga, Roeding, thiab Fort Miller School) hais tias tsis pom chaw email 
rau kev tiv tauj nyob rau hauv daim slide. [Lus Teb: Elizabeth Gutierrez Toledo teb tias nws yog qhov email ntawm 
Constituent Services.] Tus niam txiv hais ntxiv tias tsis muaj leej twg hu rov qab lossis pab nws li. [Lus Teb: Elizabeth 
Gutierrez Toledo qhia kom tus niam txiv hu rau nws hnub tom qab, thiab nkawd mam sib tham.] 
 

5. 
 
 

5:55 PM - 6:05 PM  Cov Txiaj Ntsig ntawm Daim Ntawv Ntsuam Xyuas 
Kev Xav Tau ntawm Tsev Neeg Cov Tub Kawm 
Ntawv Kawm Lus Askiv 

Jackie Huerta, Community 
Relations Liaison Spanish, 
English Learner Services 

 



  
 

 
 

 
Mrs. Huerta pib los ntawm kev qhia txog cov yam tseem ceeb tshaj plaws hauv daim ntawv ntsuam xyuas, uas suav nrog 
kev cob qhia rau tsev neeg, kev kawm ntxiv rau cov tub ntxhais kawm, kev cob qhia ntxiv rau cov xib fwb, thiab txhim kho 
kev koom tes ntawm tsev neeg hauv ELAC. Nws kuj tau tshuaj xyuas cov ntsiab lus tseem ceeb uas pom hauv cov lus 
sau tswv yim, xws li kev txhawb nqa rau cov tub kawm Lus Askiv, kev pab txhawb kev kawm rau niam txiv, thiab kev noj 
qab haus huv thiab kev nyab xeeb ntawm tub ntxhais kawm, huab cua hauv tsev kawm, thiab kev ncaj ncees. 
Ntxiv rau ntawd, Mrs. Huerta tau tham txog cov lus tawm tswv yim uas tshwj xeeb rau kev pabcuam rau cov tub ntxhais 
kawm Lus Askiv, suav nrog kev xav tau los saib xyuas kev kawm thiab cov kev pabcuam ntawm tub ntxhais kawm, thiab 
txhim kho kev koom tes ntawm niam txiv hauv cov rooj sib tham ELAC. Mrs. Huerta xaus lus los ntawm kev piav qhia txog 
cov kauj ruam tom ntej raws li cov lus tawm tswv yim ntawm niam txiv, uas suav nrog kev qhia cov lus tawm tswv yim rau 
cov tsev kawm, thiab ntxiv cov lus no rau hauv kev npaj thiab kev pabcuam yav tom ntej. 
 

6. 6:05 PM – 6:20 PM English Learner Services Cov Lus Tshaj Tawm: 
Ntaub Ntawv thiab Lwm Cov Lus Tshaib 
• Cov Menyuam Kawm Lus Askiv Cov Ntaub Ntawv Kawm tau 

zoo 
• Ceeb toom: Hnub kawg rau kev xaiv tsev kawm: Kaum Ob 

Hlis 1, 2025 

Erica Piedra, 
Executive Officer, 
English Learner 
Services 

 
Mrs. Crispin tau caw Mrs. Erica Piedra, uas tau muab cov xov xwm tshiab los ntawm Chaw ua Haujlwm Pabcuam Rau 
Cov Tub Kawm Lus Askiv (English Learner Services). Mrs. Piedra pib los ntawm kev tshuaj xyuas cov ntaub ntawv thoob 
plaws cheeb tsam tsev kawm txog cov Tub Kawm Lus Askiv, suav nrog 11,358 tus Tub Kawm Lus Askiv tag nrho, 3,448 
tus Tub Kawm Lus Askiv ntev sijhawm (Long-Term English Learners), 1,252 tus tub ntxhais migrant students, 1,336 tus 
tub ntxhais kawm tshiab tuaj (newcomer students), thiab 5,142 tus tub ntxhais kawm kawm hauv cov kev pabcuam Ob 
Hom Lus (Dual Language Immersion – DLI). Mrs. Piedra tau tshuaj xyuas cov hom phiaj ntawm District thiab peb txoj kev 
tawm tswv yim rau Cov Tub Kawm Lus Askiv. Nws tau muab kev piav qhia ntxiv txog lub hom phiaj ntawm Fresno Unified 
School District uas cuam tshuam rau Kev Nyeem Ntawv Thaum Ntxov thiab Kev Pab Txhawb Kev Nyeem Ntawv (Early 
Literacy thiab Literacy Intervention). Nws piav tias rau ob lub hom phiaj no, Pawg Thawj Coj Kev Kawm (Board of 
Education) tau txais daim ntawv teev npe ntawm cov tsev kawm uas tab tom ua raws li txoj kev npaj thiab cov uas tseem 
tsis tau ua raws. Cov tsev kawm uas raug txheeb tias tseem tsis tau ua raws tau txais cov kev ua thiab cov lus qhia los 
pab txhawb kom muaj kev loj hlob raws li qhov xav tau.  Mrs. Piedra kuj tau tshuaj xyuas cov cai rau kev hloov qib 
(reclassification) ntawm Cov Tub Kawm Lus Askiv thiab tau nthuav qhia cov ntaub ntawv kev hloov qib rau xyoo kawm 
2025–26. Raws li hnub ntawm lub rooj sib tham, 1,220 tus tub ntxhais kawm twb tau hloov qib lawm. Nws ceeb toom rau 
cov neeg tuaj koom tias hnub kawg rau kev thov hloov tsev kawm yog Kaum Ob Hlis 1, thiab tau hais tias cov ntawv thov 
hloov tsev kawm muaj nyob tom qab chav no. Nws xaus lus los ntawm kev rov qhia txog kev faib haujlwm pab txhawb rau 
cov tsev kawm los ntawm Chaw ua Haujlwm Pabcuam Rau Cov Tub Kawm Lus Askiv. 
 

7. 6:20 PM – 6:45 PM Kev tso npe xaiv tsa rau tus Thawj Coj 
ntawm DELAC thiab tus Lwm Thawj Coj 
ntawm DELAC (Tus ua tam sim no ua xaus 
rau hnub tim 02/15/26) 

Jackie Huerta, Community Relations 
Liaison Spanish, English Learner 
Services  
Alicia Crispin, DELAC Chairperson 

 
Mrs. Alicia Crispin tau caw Mrs. Jackie Huerta, uas yog tus kiav txoj kev tso npe xaiv tsa rau ob txoj hauj lwm DELAC uas 
tseem tshuav: Tus Thawj Coj (Chairperson) thiab Tus Lwm Thawj Coj (Vice Chairperson). Mrs. Huerta tau qhia rau cov 
neeg tuaj koom hais tias ob tug neeg tuav ob txoj hauj lwm no twb yuav xaus lawm. Nws tau piav txog cov dej num ntawm 
ib tus tswv cuab DELAC Board, cov dej num tshwj xeeb rau Tus Thawj Coj thiab Tus Lwm Thawj Coj, thiab cov kev cai 
tshwj xeeb uas hais tias lawv yuav tsum yog ib tus neeg sawv cev DELAC tam sim no uas yog niam txiv lossis tus saib 
xyuas ntawm ib tus menyuam kawm lus Askiv (English Learner) nyob rau lub tsev kawm ntawv uas lawv sawv cev, thiab 
yuav tsum tsis yog ib tus neeg ua haujlwm rau Fresno Unified School District. Tom qab ntawd, Mrs. Huerta tau piav txog 
qhov txheej txheem tso npe xaiv tsa thiab qhov yuav tsum tau tsim ib pawg Saib Xyuas Kev Xaiv Tsa (Election Committee). 



  
 

 
 

Tus Thawj Coj Alicia Crispin tau qhib kev tso npe xaiv tsa. Tau muaj kev tso npe xaiv tsa, pawg Saib Xyuas Kev Xaiv Tsa 
tau tshwm sim, thiab cov npe raug sau rau daim ntawv loj (chart paper) kom txhua tus tuaj koom thiaj tau pom. 
 
KEV TSO NPE XAIV TSA RAU DELAC TUS TUAV THAWJ COJ 

Tus Neeg Sawv Cev 
DELAC ua kev tso npe 
xaiv tsa 

Tus Neeg Sawv Cev DELAC tau tso npe xaiv tsa Tau txais kev xaiv tsa? 

Celina Sandoval –
Yosemite thiab Duncan tus 
niam txiv 

Eva Alvarado - McLane High  Ua tsis tau – Celina Sandoval – 
tsis yog DELAC Neeg sawv cev 
tam sim no 

Leticia Cervantes- Ewing 
Elementary  

Esmeralda Salcedo - Leavenworth Elementary  Ua tsis tau – Esmeralda tam sim 
no ua haujlwm los rau FUSD - 
tsis tsim nyog 

Alicia Crispin - DELAC Tus 
Tuav Thawj coj  

Nora Jardon  - Thomas Elementary  Ua tau 

(Tso yus tus kheej npe) Carmen Galvez - McLane High & Tehipite Middle  (Tso yus tus kheej npe) 
 
KEV TSO NPE XAIV TSA RAU DELACE TUS LWM THAWJ COJ  

Tus Neeg Sawv Cev DELAC Kev Tso 
Npe xaiv tsa 

Tus Neeg Sawv Cev DELAC Tau Tso Npe 
xaiv tsa 

Tau txais kev xaiv tsa? 

(Tso yus tus kheej npe) Eva Alvarado - McLane High School  (Tso yus tus kheej npe) 
(Tso yus tus kheej npe) Carmen Galvez - McLane High & Tehipite 

Middle  
(Tso yus tus kheej npe) 

Griselda Rojas - Norseman Elementary  Stephanie Figueroa - Norseman Elementary  Ua tau 
Juana Adriana Lopez - Hoover High Nora Jardon - Thomas Elementary  Ua tau 

 
Pawg Saib Xyuas Kev Xaiv Tsa  
Celina Sandoval, Yosemite and Duncan parent (Tso yus tus kheej npe)– Ua tsis tau – Celina Sandoval - tsis yog DELAC 
Neeg sawv cev tam sim no 
Griselda Rojas, Norseman DELAC  Neeg sawv cev (Tso yus tus kheej npe) 
Miriam Avalos, Hidalgo DELAC Neeg sawv cev (Tso yus tus kheej npe) 
Leticia Cervantes, Ewing DELAC Neeg sawv cev (Tso yus tus kheej npe) 
Miriam Limas, Hamilton DELAC Neeg sawv cev (Tso yus tus kheej npe) 
Claudia Aguilar DELAC Tus Lwm Thawj Coj tau xaiv tsa Eileen Jane Giron, Greenberg DELAC Neeg sawv cev (Tau 
txais) 
 

8. 6:45 PM – 7:00 PM Qhib rau lus nug thiab Xaus kev rooj sib tham Alicia Crispin, DELAC Chairperson 
 

 
Jaime Hernandez (Tus Neeg Sawv Cev DELAC ntawm Hoover High School) tau hais tias tub ceev xwm tau rov qab 
los rau hauv tsev kawm ntawv thaum lub sijhawm cov menyuam tuaj txog, thiab qhov no ua rau muaj kev txhawj xeeb rau 
cov niam txiv uas coj menyuam tuaj kawm ntawv. 
 
Hilda Galaviz (Tus Neeg Sawv Cev DELAC ntawm Herrera Elementary) tau nug tias lawv puas siv sijhawm los teb 
cov kev txhawj xeeb uas cov tub ntxhais kawm tau muab thaum lub sijhawm muab tswv yim rau LCAP. 
[Teb: Erica Piedra – Yog, cov ntaub ntawv uas khaws tau raug tshuaj xyuas, thiab muaj kev rov qab mus ua 
raws nrog cov tsev kawm ntawv raws li cov kev txhawj xeeb ntawm cov tub ntxhais kawm.] 
 
Irma Cortez (Niam txiv ntawm Roeding Elementary School) tau pom zoo tias yuav tsum muaj sijhawm nug thiab teb 
(Q&A) tom qab txhua lub ncauj lus, vim nws muaj ntau lo lus nug txog cov ncauj lus ntawd. Nws tau nug tias pib qib twg 
thiaj muaj kev xeem ELPAC. [Teb: Erica Piedra – Qib Kindergarten yog thawj zaug uas cov tub ntxhais kawm pib  



  
 

 
 

 
 
xeem ELPAC. Ib tus tub ntxhais kawm uas raug txheeb tias yog English Learner (EL) muaj sijhawm 5–7 xyoos 
los hloov qib (reclassify). Cov tub ntxhais kawm no tau txais kev qhia Integrated thiab Designated English 
Language Development (ELD).] 
 
America Cabrales Garcia (Niam txiv ntawm Roeding, Fort Miller, thiab Tioga) xav kom nws tus tub raug tshem tawm 
ntawm kev txheeb tias yog EL. Nws tus tub muaj kev xiam oob qhab hauv kev kawm, thiab nws tsis hais lus Mev. 
[Teb: Erica Piedra – Tau caw niam txiv tuaj ntsib ib leeg kom sib tham txog nws tus tub cov ntaub ntawv tshwj 
xeeb thiab nws qhov xwm txheej. Thaum ib tug menyuam hais lwm yam lus hauv tsev thiab xeem Initial ELPAC, 
qhov kev xeem no cov qhab nia yuav qhia tias tus menyuam yog menyuam kawm lus Askiv los tsis yog. 
 
Kaw rooj sib tham 
Thawj tug pom zoo kaw rooj sib tham (First motion): Hilda Galaviz, Tus Neeg Sawv Cev DELAC ntawm Herrera 
Elementary School 
Tus thib ob pom zoo kaw rooj sib tham (Second motion): Eileen Jane Giron, Tus Neeg Sawv Cev DELAC ntawm 
Greenberg Elementary School 
Lub rooj sib tham DELAC tau kaw thaum 7:03 tsaus ntuj. 

